
REGLUR 

um tóbaksreykingar um borð í skipum. 

Markmið og gildissvið. 

1. gr. 

Markmið reglna þessara er að tryggja að skipverjar, sem ekki reykja, verði ekki fyrir 

skaða og óþægindum af völdum tóbaksreyks á vinnustað sínum. 

Reglurnar gilda um þann hluta skips sem sérstaklega er ætlaður skipverjum og ekki fellur 

undir takmarkanir á reykingum vegna aðgangs almennings, s.s. í farþegaskipum og ferjum. 

Takmörkun á tóbaksreykingum um borð í skipum. 

2. gr. 

Vinni skipverji einn á vinnustað í skipinu getur hann ákveðið hvort reykt sé þar, en tekið 
skal tillit til þeirra sem þangað eiga erindi. 

Í vinnurými þar sem tveir eða fleiri skipverjar vinna eru tóbaksreykingar óheimilar nema 
skv. samkomulagi skipverja og skal þannig frá málum gengið að reykingar valdi ekki 

óþægindum fyrir þá sem ekki reykja. 
Reykingar má leyfa á salernum enda sé fullnægjandi loftræsting þar með útsogi. 

3. gr. 

Í matsölum og setustofum má heimila reykingar á sérstökum svæðum skv. samkomulagi 

skipverja. Þar sem því verður við komið skal matsölum og setustofum skipt þannig að annars 

vegar séu reykingar leyfðar en hins vegar ekki. Á reyksvæðum skal skylt að koma fyrir 

útbúnaði til að soga út reyk eða á annan hátt þannig frá málum gengið að reykur berist ekki 

yfir á reyklausa svæðið. 

Hvorki má reykja við matargerð né í nánd við óvarin matvæli, sbr. 5. málsgr. 10. gr. 

heilbrigðisreglugerðar nr. 149/1990 með síðari breytingum. 

4. gr. 

Þar sem tveir eða fleiri búa saman í svefnklefa eru reykingar óheimilar nema með 
samkomulagi allra er þar búa. Reykingar í hvílum eru þó ávallt bannaðar. 

5. gr. 
Að öðru leyti en um getur í 2.-4. gr. fer um reykingar um borð í skipum skv. samkomulagi 

skipverja. 

Merkingar. 

6. gr. 

Þar sem tóbaksreykingar eru óheimilar skal það gefið til kynna með merkingum eða á 
annan greinilegan hátt. 

Loftræsting. 

1. gr. 

Þar sem tóbaksreykingar eru leyfðar skal vera fullnægjandi loftræsting með útsogi. 

Eftirlit og viðurlög. 

, 8. gr. 
Agreining sem upp kann að koma um framkvæmd þessara reglna skal leitast við að leysa 

um borð í skipinu með viðræðum skipstjóra og þeirra skipverja sem í hlut eiga.

Telji skipverji að reglur þessar séu brotnar og að ekki hafi nást að leysa ágreining í 

samræmi við ákvæði 1. málsgr. getur viðkomandi kært það til trúnaðarmanns á viðkomandi 

skipi. 
Sætti skipverji sig ekki við úrlausn samkvæmt 2. málsgr. getur hann skotið málinu til 

Siglingamálastofnunar ríkisins. 

9. gr. 
Um brot gegn reglum þessum fer skv. lögum nr. 74/1984, sbr. þó 8. gr. 

10. gr. 
Reglur þessar sem settar eru í samráði við Siglingamálastofnun, með stoð í 3. málsgr. 13. 

gr. laga nr. 74/1984, öðlast þegar gildi. 

Heilbrigðis- og tryggingamálaráðuneytið, 10. mars 1993. 

Sighvatur Björgvinsson. 
Dögg Pálsdóttir. 

SAMÞYKKT 

um búfjárhald á Höfn. 

1. gr. 

Tilgangur samþykktar þessarar er að tryggja sem best skipulag, stjórn og eftirlit með 

búfjárhaldi á Höfn, koma í veg fyrir ágang búfjár á lóðir bæjarbúa og gæta þess að hús fyrir 

búpening og önnur aðstaða sé þrifaleg og í samræmi við vilja bæjarstjórnar. 

2. gr. 

Allt búfjárhald (alifugla, geita, hrossa, kanína, loðdýra, nautgripa, sauðfjár og svína) er 
óheimilt innan bæjarmarka Hafnar nema með leyfi bæjarstjórnar að uppfylltum eftirtöldum 

skilyrðum: 
a. að búfjáreigendur hafi jafnan fullnægjandi aðstöðu til þess að halda búfé, bæði hvað 

varðar húsakost og fóður. Þeir skulu gæta þess að fjöldi búfjár sé innan þeirra marka sem 

bæjarstjórn hefur tiltekið í leyfi sínu. Búfjáreftirlitsmenn skulu fylgjast með því að reglur 

þessar séu haldnar. 
b. að aðbúnaður búfjár og meðferð þess sé jafnan í fyllsta samræmi við ákvæði laga um 

búfjárhald og dýravernd. Þá er búfjáreigendum skylt að hlíta hvers konar fyrirmælum um 

hreinlæti og heilbrigðishætti. Heilbrigðisfulltrúi fylgist með því að reglur þessar séu 

haldnar. 
c. að búfé sé ávallt í öruggri vörslu búfjáreigenda. Þeir bera fulla bótaábyrgð á öllu tjóni, 

sem búfé þeirra kann að valda. 
d. að verði breyting á eignarhaldi búfjár, ber að gera bæjarstjórn grein fyrir því, sem þá 

ákveður framhald leyfisveitingar. 
e. að bæjarstjórn sé heimilt að innheimta leyfisgjald af búfé utan lögbýla til að standa undir 

kostnaði við forðagæslu og búfjáreftirlit. Skiptist það í grunngjald og gjald fyrir fjölda 
búfjár hvers eiganda.


